
Ang Tawag Sa Pag-ampo Sa Tulo Ka Mga Manolunda

ADLAW 3 —TAHAS UG PAG-AMPO SA DIOS, BAHIN 1

"Apan sa pag-abot sa Espiritu Santo kaninyo hatagan niya kamo ug gahom. Unya ipanugilon ninyo ang
mahitungod kanako, dinhi sa Jerusalem, sa tibuok probinsya sa Judea ug Samaria, ug sa tibuok
kalibotan” - Buhat 1:8

Ang Saad Alang sa Imposeble nga Tahas

Ang mga mensahe sa tulo ka mga manolunda maoy mga hinanali nga hangyo sa misyon. Ang daw
imposeble nga buhat sa pag-abot sa kalibutan sa maayong balita lamang poseble pinaagi sa gahum sa
Balaang Espiritu. Ang hagit sa misyon sa kataposang panahon uloamgid sa hagit nga giatubang sa
iglesia sa Bag-ong Tugon diha sa libro sa Buhat. Ang saad sa Espiritu nga igahatag kanato sigon nga
kini gihatag kanila ni Jesus diha sa Buhat 1:8: “Apan sa pag-abot sa Espiritu Santo kaninyo hatagan niya
kamo ug gahom. Unya ipanugilon ninyo ang mahitungod kanako, dinhi sa Jerusalem, sa tibuok
probinsya sa Judea ug Samaria, ug sa tibuok kalibotan.” Pinaagi sa gahum sa Balaang Espiritu, ang
Iglesia sa Bag-ong Tugon nakapaukay sa kalibutan. Napulo ka mga libo ang midawat ni Cristo ingon
nga Mesias ug gipangbautismohan.

Ang libro sa Buhat nagapadayag sa nunot nga relasyon tali sa usa ka maampoon nga iglesia ug usa ka
puno-sa-Espiritu nga masaksihon nga iglesia. Ang Buhat 1:14 nagkanayon, “ Kanunay silang nagtigom
aron sa pag-ampo.” Sa Buhat 2:42 sila “nagpadayon sila sa pagtuon sa mga gipanudlo sa mga
apostoles, sa pagtigom ingon nga mga kaigsoonan, sa pagpikas-pikas sa pan, ug sa mga pag-ampo.
Ang Buhat 4:31 nagadugang, “Human sila mag-ampo, nauyog ang balay nga ilang gitigoman.
Gigamhan silang tanan sa Espiritu Santo ug maisogon nga nagwali sa pulong sa Dios.” Himatngoni ang
tulo ka mga butang niini nga teksto. Ang mga magtutuo nag-ampo, sila nangapuno sa Balaang
Espiritu, ug ang resulta mao nga sila nanagsulti sa Pulong sa Dios sa kaisug o—mas maayo nga
kahubad—sa kasigurohan. Ang pag-ampo, ang Balaang Espiritu, ug ang misyon maoy usa ka nahiusa
ka katibuk-an.

Kinahanglan Kita Magbaton Niini

Mahitungod sa kasinatian sa mga tinun-an, si Ellen White nakamatikod, “Kinahanglan kita mag-ampo
nga maikagon alang sa pagkunsad sa Balaang Espiritu sigon nga ang mga tinun-an ang-ampo sa
Adlaw sa Pentecostes. Kon sila nanginahanglan niini sa nianang panahona, mas nanginahanglan kita
niini karon” (Testimonies for the Church, vol. 5, p. 158). Daw unsa nga diosnong panan-aw! Kon ang
mga tinun-an nanginahanglan sa pagbobo sa Balaang Espiritu sa pag-abot sa ilang kalibutan sa
maayong balita, kita mas nanginahanglan kaayo sa gahum sa Balaang Espiritu. Ang kalibutan mas
daku, mas komplikado, ug mas walay-dios karon.

Mao kini ang panahon sa pagpangita sa Dios diha sa pag-ampo alang sa dili-limitado nga gahum sa
Espiritu sa pagtapos sa imposeble. Si Ellen White nagasulat, ‘Ang pagkunsad sa Balaang Espiritu

ibabaw sa iglesia ginahulat sa umalabut, apan kini usa ka pribilihiyo sa iglesia sa pagbaton niini karon.
Pangita alang niini, pag-ampo alang niini, tuohi kini. Kinahanglan kita magbaton niini, ug ang Langit
nagahulat sa pagpadayag niini” (Evangelism, p. 701).

Unta pangitaon nato ang tanang gahum sa Balaang Espiritu sa pagtapos sa pagmantala sa mga
mensahe sa tulo ka mga manolunda niini nga kaliwatan. Dungan kita sa pagpangita sa Dios alang niini
nga kusgang pagbobo sa Iyang Espiritu.

Panahon sa Pag-ampo (30-45 Minutos)

Mga Testimonyas sa Napulo Ka Adlaw Sa Pag-ampo 2021

“Nasinatian nako ang kalisud sa akong hamtung nga kinabuhi sa pagpangitag pagmaya diha sa mga
butang ning kalibutana. Ginasultihan nako ang akong kaugalingon nga kon makuha ko ang hustong
tawo, hustong trabaho, mogaan ang timbang, sa kataposan makaplagan ko ang akong kalipay. Wa
kaayo ko naghunahuna nga ang labi ko nga pagtanyag sa akong kaugalingon ngadto sa mga halaran
ning kalibutana, mao nga mas nakulangan ug haw-ang ang akong pagbati. Kanunay ako nakadawat sa
mga materyales sa Napulo ka Adlaw sa Pag-ampo sa email, apan sa tinuod wa gyud ko sukad
makatapos sa napulo ka adlaw. Nagkapuliki ko sa pagkubkob sa akong kaugalingong atabay samtang
ang Tuburan sa Buhing Tubig haduol lang unta! Sama ni Maria didtos lubnganan ni Jose nga taga-
Arimatea, nakita ko si Jesus ug suginlan ko ikaw buhi Siya! Si Cristo naghatag kanakog usa ka bag-ong
panan-aw sa pag-ampo, pagtuman, ug pagtoo. Gihatag ko ang akong kasingkasing sa Ginoo pag-usab
human ko gikompisal ang akong mga sala ug naghangyo Kaniya sa pagpabilin kanako. Ako karon
nakaangkon na og kadagaya sa pagkinabuhi!” (Thuto)

Pag-ampo sa Pulong sa Dios - Acts 1:8

“Apan sa pag-abot sa Espiritu Santo kaninyo hatagan niya kamo ug gahom. Unya ipanugilon ninyo ang
mahitungod kanako, dinhi sa Jerusalem, sa tibuok probinsya sa Judea ug Samaria, ug sa tibuok
kalibotan.”

“Makadawat Kamog Gahum”

Oh Dios, nahibalo ako nga ako dili arangan ug walay gahum kon hisgotan ang pagtuman sa misyon sa
tulo ka mga manolunda nga Imong gisangon kanamo. Hilabihan ra kini kadaku ug imposeble alang sa
tawo. Ako nagpasalamat Kanimo alang sa saad sa gahum sa Balaang Espiritu. Giila ko ang akong
dakung panginahanglan sa inadlaw nga bautismo sa Espiritu ug nagsalig diha sa Imong saad sa
pagpabaskog niadong mga nanagsalig Kanimo.

“Kamo Mamahimong Akong mga Saksi”

Jesus, ako nagpasalamat Kanimo sa paghimo kanakong usa ka saksi sa Imong gugma, kamatuoran, ug
makapausab nga gahum. Palihog hatagi akog kadasig sa pagpahat unsay Imong gibuhat alang kanako
uban niadtong mga anaa sa akong palibot niining kataposang kaadalawan sa kasaysayan sa Yuta.
Hatagi gayud akog og dugang pa nga mga oportunidad sa pagsaksi alang Kanimo ug sa pagsugilon sa
uban unsa ka kahibulongan Ikaw.

“Ngadto sa Tumoy sa Yuta”

Amahan, giila ko nga ang akong dapat nga misyonanan nagasugod sa puloy-anan ug nagapalapad
ngadto sa akong silingan, sa akong kumunidad, sa akong barangay ug ciudad, ug ngadto sa tibuok
kalibutan. Ipakita kanako unsaon nga ako makaapil sa Imong misyon diin anaa ako karon ug unsaon
ko sa pag-abag sa buhat sa ebanghelyo tabok sa tibuok kalibutan.

Dugang Nga Mga Hangyo Sa Pag-ampo

Pasalamat ug Pagdayeg: Pasalamati ang tino nga mga panalangin ug himayaa ang Dios tungod sa
Iyang kamaayo.

Pagkompisal: Paggahin og pipila ka mga minuto alang sa pribado nga pagkompisal ug pasalamati
ang Dios sa Iyang kapasayloan.

Giya: Hangyoa ang Dios sa paghatag og kaalam alang sa mga hagit ug mga desisyon karon.

Atong Iglesia: lampo ang mga panginahanglan sa iglesia sa rehiyon ug sa tibuok kalibutan (tan-awa
sa laing papel nga mga hangyo).

Atong Mga Hangyo: Pag-ampo alang sa mga panginahanglan sa mga membro sa iglesia karon,
panimalay, ug mga silingan.

Pamati ug Responde: Paggahin og panahon sa pagpamati sa tingog sa Dios ug respodar diha sa
pagdayeg o awit.

Mga Sugyot nga Awit

SDA Hymnal: As We Come to You in Prayer (#671); Showers of Blessing (#195); Be Thou My Vision
(#547);, He Leadeth Me (#537); When I Survey the Wondrous Cross (#154); Take My Life and Let It Be
(#330); Work for the Night Is Coming (#375)



